
איז ביי מיר א געוואלדיגע חשיבות צו באגריסן דעם גאנצן  עס

און , וואס איז זיך צוזאמגעקומען צו די סיום מסכת פסחים, ציבור
אז דער היינטיגער טאג איז מיין , איך קען זאגן. ס"צום התחלת הש

רי וואס איך זעה די פירות און פי. סטע טאג אין די קהלה'חשוב
נישט פאר קיין , ביי א מסיבה וואס מען קומט זיך צוזאם ,פירות

נאר א מסיבה וואס , אדער פאר החזקת המוסדות, געלט צוועק
יונגעלייט וואס . מען איז זיך צוזאם געקומען לכבודה של תורה

מען פלאגט זיך ביז יעצט אויף , זענען מקבל אויף זיך עול תורה
דעם סדר ביתר שאת פון אנהייב  און מען הייבט יעצט אן, תורה

מען קען זיך . דאס איז אונזער חיות, כי הם חיינו ואורך ימינו. ס"ש
אז מען וויל אליין זיין . נישט אויפהאלטן איין טאג אן תורה

און אויפשטעלן ערליכע , און האבען ערליכע שטובער, ערליך
נצוטון נאר זיך אריי, איז נישט דא קיין עצה דערויף, יודישע דורות
  .'אין תורה הק

  
א דבר . וועל זאגען א ווארט לכבוד די חשיבות פון דעם מעמד איך

צו וויסען די חשיבות פון , תורה וואס איז נוגע פאר יעדעם איינעם
איך וויל אויך . די שעה וואס ער געבט אוועק פאר לערנען

וואס מען , ארויסברענגען א געוויסע נקודה אין א סיום מסכת
און , און מען מאכט א סעודה דערויף, אז עס איז א שמחהווייסט 

. איז עס א התחלת הלימוד, פאר א גרויס חלק פונעם ציבור דא
אבער נישט אויף , בדרך כלל מאכט מען נאר א סעודה אויף א סיום

איך וויל אויך ארויסברענגען א נקודה וואס איז נוגע . א התחלה
ן וואס פאר א רושם עס או, פאר לערנען צוזאמען מיט א ציבור

  .לאזט איבער אויף די שטוב און אויף די קינדער
  

אז דער אייבערשטער האט זיך , געפונט ביי משה רבינו מען
איך וויל דיך , און ער האט אים געזאגט, מגלה געווען ביים סנה

און משה . אז דו זאלסט ארויסנעמען די יודען פון מצרים, שיקן
, מי אנכי כי אלך אל פרעה, ן צו דינגעןרבינו האט זיך אנגעהויבע

ווער בין איך אז , )יא- שמות ג(וכי אוציא את בני ישראל ממצרים 
און איך זאל ארויסנעמען די יודען פון , איך זאל גיין צו פרעה

בהוציאך את , און דער אייבערשטער האט אים געזאגט. מצרים
וועט ווען מען , העם ממצרים תעבדון את האלקים על ההר הזה

און זיי וועלן , וועלן יודען מקבל זיין די תורה, ארויסגיין פון מצרים
  .דער בארג סיני, אויף דעם בארג, דינען דעם אייבערשטען

  
מי . אז משה רבינו האט געפרעגט צוויי שאלות, טייטשט י"רש

אז דו האסט מיך , וואס בין איך חשוב, אנכי כי אלך אל פרעה
והאיש משה עניו מאד . גיין צו פרעה אויסגעקליבען אז איך זאל

און נאכדעם האט . )ג-במדבר יב(מכל האדם אשר על פני האדמה 
, וואס פאר א זכות האבען יודען, ער געפרעגט א צווייטע שאלה

האט אים דער אייבערשטער . אז זיי זאלן ארויסגיין פון מצרים
 זיי האבען, דו פרעגסט וועלכע זכות יודען האבען, געענטפערט

אבער דער באשעפער קוקט אויפן , טאקע נישט א זכות ביז יעצט
און אין דעם זכות פון קבלת , יודען וועלן מקבל זיין די תורה. עתיד

  .זענען זיי כדאי אז זיי זאלן ארויסגיין פון מצרים, התורה לעתיד
  

אין דעם וואס משה רבינו , מיין אז עס קען זיין נאך א כוונה איך
עס ליגט . י אוציא את בני ישראל ממצריםוכ, האט געפרעגט

אז משה רבינו האט , נישט אזוי וויייט אינעם לשון פון פסוק
געפרעגט וואס פאר א זכות האבען יודען אז זיי זאלן ארויסגיין 

וכי 'נאר , ער האט נישט געפרעגט באיזה זכות יצאו. פון מצרים
יען די צו קען איך דען ארויסצ, את בני ישראל ממצרים' אוציא

  .יודען פון מצרים
  

  י כח התורה"בני ישראל נתעלו ממצבם הירוד במצרים ע

יודען זענען אין . רבינו האט געזאגט פארן רבונו של עולם משה
שוין צוויי הונדערט יאר און צען יאר זיצט , מצרים אזויפיל יארן

מען לערנט נישט פון צופרי ביז , א פאלק אן תורה, מען אין מצרים
א . מען איז נישט מקיים מצוות פונעם אייבערשטען, טביינאכ

א פאלק , פאלק וואס געפונט זיך אונטער א שיעבוד פון מצרים
מען איז ארומגענומען ארום און , וואס געפינט זיך אין ערות הארץ

, נע מקום ווי מצרים'אין אזא טריפה, ארום נאר מיט אומות העולם
איבער א האלב מיליאן , זענען דא זעקס הונדערט טויזנט יודען

אז איך , און דו זאגסט. פון די צוואנציג יאר ביז די זעכציג יאר, יודען
און זיי מאכען פאר א עם , זאל ארויסנעמען דאס פאלק פון מצרים

און , מען רעדט פון יודען וואס זענען אלט צוואנציג יאר. סגולה


  ס"אצל סיום מסכת פסחים ומעמד התחלת הש

   'ובהם נהגה'בחבורת 
  ק"ה לפ"פרשת נח תשע' יום ג

 

 



 
און מען , יבעציגז און, און זעכציג, און פופציג, און פערציג, דרייסיג

שערי ' נאנט אריינצוגיין אין די נ, ט שערי טומאה"ליגט אין די מ
, צו קען מען זיי ארויסנעמען פון די טומאה ווי זיי זענען. טומאה

א פאלק פונעם ', און מאכען פון זיי א פאלק וואס זאל זיין א עם ה
  .עס איז נישט במציאות. אייבערשטען

  
מען זאל היינט אראפגיין צו א  אז, זאל זיך פארשטעלן מען

און , פלאץ ווי עס איז נישט דא קיין יודישקייט צוויי הונדערט יאר
טויזנטער מענטשען זענען דארט ערצויגען געווארן אויף דעם 

און , מיר גייען ענק ארויסנעמען, און מען זאל זיי זאגען, גייסט
עס . גלעס איז נישט מסו. מיר גייען פון ענק מאכען א עם סגולה

איז נישט מסוגל צו נעמען איינעם וואס איז אזויפיל יארן געליגן 
און , און מען זאל אים ארויסנעמען, ט שערי טומאה"אין די מ

  .מאכען פון אים א עם סגולה
  

דו שיקסט מיך ארויסצונעמען די יודען , משה רבינו געזאגט האט
, סנעמעןקען מען זיי טאקע ארוי' ארץ מצרים'פון . 'מצרים'פון 

אבער עס איז נישט דא א מציאות זיי ארויסצונעמען פון די 
אז זיי זאלן , טומאה וואס האט זיך אנגעקלעבט אין זיי אין מצרים

ווער בין , מי אנכי כי אלך אל פרעה. קענען פון דארט ארויסגיין
און אפילו דו שיקסט מיך יא . איך אז דו שיקסט מיר פאר שליח

קען איך דען ', ממצרים'א את בני ישראל וכי אוצי, פאר א שליח
', ארץ מצרים'פון . ארויסנעמען די יודען פון די טומאה פון מצרים

אבער וכי אוציא את בני ישראל , קען איך זיי ארויסנעמען
פאר א מענטש וואס ליגט , איז דען דא א מציאות, ממצרים

 אז מען זאל אים קענען ארויסנעמען, אזויפיל יארן אין טומאה
  .פון די טומאה פון מצרים

  

  בראתי יצר הרע בראתי לו תורה תבלין

זיי האבען נאכנישט . יא, דער אייבערשטער געענטפערט האט
און אז מען האט נישט א תורה זעהט , געהאט א תורה ביז יעצט

און תורה טוט , אבער זיי גייען מקבל זיין די תורה. מען אזוי אויס
ען נעמען איינעם וואס איז געווען עס ק. אויסאיידעלען די מענטש

און ווען , און ליגט אין טומאה', ווייט פון יראת ה, ווייט פון תורה
ווערט מען א אנדערע , מען הייבט זיך אן מדבק צו זיין אין תורה

עס . עס איז נישט קיין נפקא מינה ווי אלט מען איז. סארט מענטש
צו מען איז , רמאןאיז נישט קיין נפקא מינה צו מען איז א יונגע

בראתי יצר ', ווען א יוד איז זיך מדבק אין תורה הק. אויף די עלטער
עס איז דא א תבלין אקעגן , :)קידושין ל(הרע בראתי לו תורה תבלין 

אז זיי זאלן , און דו וועסט קענען ארויסנעמען יודען, דעם יצר הרע
ט אין די אפילו זיי זענען יעצ, זיין א עם סגולה פארן אייבערשטען

  .ט שערי טומאה"מ
  

ביז א פאר וואכען . דער באשעפער האט עס באוויזען און
זענען זיי געווען , שפעטער פון ווען יודען זענען ארויס פון מצרים

, מען האט מקבל געווען די תורה. גרייט צו זאגען נעשה ונשמע
זיי זענען . אפילו מען ווייסט נאך נישט וואס עס שטייט דערין

און מען איז נאכדעם געזעסן . געווארן אזוי ווי מלאכים נתהפך
און נישט עוסק , פון צופרי ביז ביינאכט, פערציג יאר אינעם מדבר

עס איז נישט געווען קיין פראבלעמען , געווען אין קיין ארבעט
און מען איז געזעסן און געלערנט פון , און פון דירות, פון פרנסה

אז , איז ארויסגעקומען אזא עם סגולהאון עס . צופרי ביז ביינאכט
אז אזא דור ווי דער דור , .)א כב"ח(' עס שטייט אין זוהר הק

  .וועט נישט זיין ביז משיח וועט קומען, המדבר
  

צו עס איז א , פרעגסט וכי אוציא את בני ישראל ממצרים דו
און , מציאות ארויסצונעמען אזא פאלק פון די טומאה פון מצרים

בהוציאך את העם ממצרים תעבדון את . הויבען ווערןזיי זאלן דער
ווען מען וועט מקבל זיין אויף זיך עול , האלקים על ההר הזה

און זיי , וועסטו זעהן אז זיי וועלן ווערן א אנדערע פאלק, תורה
  .וועלן ווערן א עם סגולה

  

  בלימוד התורה נשתנה האדם והנהגת ביתו

וען א יוד איז מקבל אויף זיך ו, דאס איז אזוי אין אלע דורות און
וויל ער אוועקגעבן , יעדע פרייע צייט וואס ער האט. עול תורה
. עס אינטרעסירט אים נישט די אלע הבלי עולם הזה. פאר תורה

ברכות (הנהג בהם דרך ארץ , ער דארף טאקע עוסק זיין אין פרנסה

אבער ווען ער האט , מען דארף טון וואס מען דארף צו טון, :)לה
און עס אינטרעסירט אים , קומט ער אהיים, געענדיגט זיין פרנסה

עס , נישט די היינטיגע זאכען וואס איז דא אויף די וועלט
די שעה . איך וויל זיך זעצן לערנען, אינטערסירט אים נאר איין זאך

ן וואס 'און איבערחזר, וויל איך לערנען, אדער צוויי וואס איך האב
דעמאלטס , זיך פארהערן וואס מען לערנטאון , איך האב געלערנט

ער איז נישט דער זעלבער . ווערט ער א אנדערע מענטש
  .יונגערמאן וואס ער איז געווען פאר דעם

  
און ער איז מיטגעגאנגען , ווער עס האט עס אנגעהויבען און

און עס , אז עס האט אים געטוישט, ווייסט דעם אמת, דערמיט
ין בני בית קוקט אויף אים מיט זי, האט געטוישט זיין שטוב

ער . אנדערע אויגען פון וואס מען האט אים אנגעקוקט פארדעם
ער באקומט א חשיבות ביי די , באקומט א חשיבות אינדערהיים

און ער ווערט א אנדערע סארט מענטש מיט , בני בית אין שטוב
, די אלע וואס האבען עס מיטגעהאלטן ביז יעצט, קבלת התורה

דורך , ז היינט דא טויזענטער יודען וואס האלטן עס מיטה עס אי"ב
, און אנדערע פלעצער ווי עס איז דא אזא סדר, דרשו, דף היומי

און עס האט איבערגעדרייט , האט עס איבערגעדרייט די שטוב
אפילו מען איז . דעם מענטש אליין פון וואס ער איז געווען פריער

גן דאך האט מען צייט פון דעסטווע, פארבינדען מיט די ארבעט
  .און מען איז מצליח, פאר לימוד התורה

  
האט אזוי ) לאקס(האט פריער געהערט ווי רבי מרדכי אנשיל  מען

איך . און ער האט ארויסגעברענגט פון זיך אליין, שיין גערעדט
וואס ער ווייסט אפילו , וויל צוגעבן צו זיין מעשה נאך א שטיקל

און זומער איז , אויף ווילסאן סטריט מיין שטוב איז. נישט דערפון
ער איז , און ער ארבעט פאר די תלמוד תורה, אפען די פענסטער

, און די באס איז געפארקט נעבן מיין פענסטער, א באס דרייווער
וואס הער , און עס איז דא צייטען וואס ער דארף קלינען די באס

ער  .די טעיפ פון לערנען וואס גייט דארט? איך פונעם באס



 
און מיט די אויערן הערט ער דברי , און קערט, שטייט אויפן באס

, דאס איז א משל. בעיני ראיתי, דאס האלט איך אליין מיט. תורה
. און מען קען אויסהערן דברי תורה, ווי אזוי מען קען קערן א באס

יגיע . און די קאפ ליגט אין לערנען, מען קען זיין ביי די ארבעט
עס , די יגיעה איז נאר אין די הענט, )ב-תהלים קכח(כי תאכל ' כפיך'

, אשריך וטוב לך, עס איז נישט מיט די קאפ', ראשך'איז נישט יגיע 
  .וטוב לך לעולם הבא, אשריך בעולם הזה

  

  ת נחשב גם עצם הקבלה כאילו עשאו"אצל השי

וכי , ס שאלה'נאך א כוונה אין משה רבינו, קען זיין לענינינו עס
און דער באשעפער האט אים , י ישראל ממצריםאוציא את בנ

אז די פשט איז . אז די יודען וועלן מקבל זיין די תורה, געזאגט
אז מען וועט שפעטער , נישט נאר אז אין דעם זכות פונעם עתיד

נאר עס האט אין זיך א , טו איך זיי אויסלייזען, מקבל זיין די תורה
  .טיפערער באדייט

  
אז אין די צייטן פון רבי זירא האט מען , גטזא :)תענית ח(גמרא  די

און זיי האבען געוויסט אז יודען , ע אויף יודען"גוזר געווען שמד ל
, אז ווען מען פאסט תעניתים און מען איז מתפלל, האבען א כח

האבען זיי גוזר געווען , טוט דער אייבערשטער משנה זיין די גזירה
מען טאר נישט גוזר . עןאז מען טאר נישט פאסט, אויך אויף דעם
האבען זיי געהאט א . אויף די גזירה פון שמד, זיין א תענית

און , עס איז דא א גזירה פון שמד. וואס מען זאל טון, פראבלעם
אז מען זאל יעצט , האט רבי זירא געזאגט. מען קען נישט פאסטען

און , אז ווען דער אייבערשטער וועט העלפען, מקבל זיין די תענית
, וועלן מיר דעמאלטס אויספירן די תענית, גזירה וועט בטל ווערןדי 

און דעם כח אז מען איז מקבל אויף זיך . און מען וועט פאסטען
טוט דער אייבערשטער באטראכטען כאילו מען האט , דעם תענית

וואס א תענית , און מען וועט אויפטון מיט דעם, שוין געפאסט
  .האט א כח מבטל צו זיין א גזירה

  
אז ווען , )יב- דניאל י(ער האט געברענגט א ראיה פון א פסוק  און

און ער האט , דניאל האט געהאט א פראבלעם מיטן מלכות
און נאכדעם וואס ער איז אדורך זיין , געפאסט א לענגערע צייט

און ער האט אים , האט זיך א מלאך באוויזען פאר אים, תענית
כי מן היום , אגטאז דער אייבערשטער האט געז, געזאגט

אז פון , הראשון אשר נתת את לבך להבין ולהתענות לפני אלקיך
די ערשטע טאג וואס דו האסט דיך גענומען צום הארץ אז דו 

איז נתקבל , פון דעמאלטס אן איז נשמעו דבריך, גייסט פאסטען
האט רבי . און דו וועסט האבען די ישועה, געווארן דיינע תפלות

אז דער , ען זעהט פון דעם פסוקאז מ, זירא געזאגט
אייבערשטער האט נישט געווארט ביז ער האט אויסגעפירט 

נאר פון , און דעמאלטס האט ער אים געהאלפען, דעם תענית
אז מען וועט , דעם ערשטען טאג וואס מען איז מקבל אויף זיך

איז עס ביים אייבערשטען גערעכנט כאילו ער וואלט , אזוי טון
מיר קענען נישט , מיר קענען נישט פאסטען. גטעס שוין געענדי

ווען מען . ווייל דער מלכות לאזט נישט, בפועל זיין אין א תענית
וועט עס גערעכנט ווערן אזוי ווי מען , וועט מקבל זיין די תענית

  .האט עס געטון

אז דאס איז פשט , זאגט, ).בחוקותי פד' פ( חתם סופרהייליגער  דער
, אם בחוקותי תלכו ושמרתם ועשיתם אותם )ג-ויקרא כו(אין פסוק 

ווען א יוד איז מקבל , אם בחוקותי תלכו. ונתתי גשמיכם בעתם
אבער ער האט , אפילו ער האט נאכנישט געלערנט, אויף זיך תורה

ער האט א קבלה , אז איך גיי יעצט לערנען, מקבל געווען אויף זיך
אז דו הייבסט נאר אן ', תלכו'אם בחוקותי , בלבו אז ער גייט עס טון

איז , האסט מקבל געווען אויף דיר עול תורה, צו גיין אין די תורה
כאילו דו ', ושמרתם ועשיתם אותם'ביים אייבערשטען גערעכנט 
דו . און דו האסט עס שוין געטון, האסט עס שוין אפגעהיטן

אבער ביים אייבערשטען ווערט , דארפסט נאך אויספירן דיין קבלה
  .ט כאילו דו האסט עס שוין גומר געוועןעס גערעכנ

  
נישט נאר אז עס ווערט גערעכנט אין הימל אזוי ווי דו האסט  און

, נאר אזוי ווי אויף א מצוה איז דא שכר, עס שוין גומר געווען
ונתתי , געבט דער אייבערשטער דעם שכר תיכף בשעת די קבלה

ם אויף דעם וואס דו האסט מקבל געווען א, גשמיכם בעתם
און וועגן . איז שוין דא די ונתתי גשמיכם בעתם, בחוקותי תלכו

-תהלים קיט(מסמיך דעם פסוק ) ד-ר לה"ויק(דעם איז דער מדרש 

אפילו ', חשבתי דרכי'. חשבתי דרכי ואשובה רגלי אל עדותיך )נט
ואשובה רגלי אל , 'איך האב נאר געטראכט אויף די דרכי התורה

חשתי ולא , 'יך עס אויספירן בפועלאון שפעטער וועל א', עדותיך
איז ביים אייבערשטען באטראכט ווי ', התמהמהתי לשמור דבריך

איך האב זיך נישט מתמהמה געווען אפצוהיטן די ווערטער פון די 
  .און עס ווערט גערעכנט כאילו מען האט עס יעצט געטון, תורה

  

  ס מקבל שכר כאילו כבר סיימו"המקבל על עצמו לסיים הש

עס איז פון די זאכען , כר פון לימוד התורה איז זייער גרויסש די
והקרן קיימת לעולם , וואס מען איז אוכל פירותיהם בעולם הזה

אז , :)ז יט"ע(און כל העוסק בתורה נכסיו מצליחין , )א-פאה א(הבא 
די הצלחה וועט . האט ער הצלחה, א מענטש איז עוסק בתורה

נאכדעם וואס ער האט . די מסכת נישט זיין ווען ער וועט ענדיגען
דעמאלטס וועט ער , ן'אוועקגעגעבן און געלערנט אזויפיל שעה

נאר די ערשטע טאג וואס א מענטש איז מקבל אויף . מצליח זיין
אויב ער ', ובהם נהגה'אז איך גיי מיך צושטעלן צו די סדר פון , זיך

טוט דער אייבערשטער , האט אינזין צו לערנען איין מסכת
און אויב ער . כענען ווי ער האט שוין אדורכגעלערנט איין מסכתרע

האט אינזין יעצט אז איך וויל מיך צושטעלן ביז מען וועט ענדיגען 
איז ביים אייבערשטן גערעכנט כאילו ער האט שוין , ס"ש

ווייל פון . און ער באקומט שוין יעצט דער שכר, ס"געענדיגט ש
ווערט , אז ער וויל עס טון, ווען א מענטש געבט זיך צום הארץ

  .כאילו ער האט עס שוין געטון, ביים אייבערשטען גערעכנט
  

אז דער אייבערשטער האט אים , געפונט ביי יצחק אבינו מען
און גיי נישט קיין , בלייב דא וואוינען, גור בארץ הזאת, געזאגט
ווייל יצחק איז א עולה , י זאגט"און רש. )ג-בראשית כו(מצרים 

און ער , און א עולה תמימה געהערט אין ארץ ישראל, התמימ
מען האט ? יצחק איז א עולה תמימה. קען נישט גיין קיין מצרים

אבער מען האט אים נישט מקריב , מקריב זיין' געוואלט'אים נאר 
, אברהם האט אים גענומען. ער איז נישט געווען א עולה. געווען



 
ער אים דאך נישט אבער בעצם האט , ויעקוד את יצחק בנו

און ער . יצחק איז א עולה, און דער אייבערשטער זאגט. ן'געשחט
  .קען נישט ארויסגיין קיין חוץ לארץ

  
דאס וואס די גמרא , איז מסביר )שם( חתם סופרהייליגער  דער

יום 'ווערט אנגערופן , אז א טאג נאך שבועות, זאגט .)חגיגה יז(
זיין די קרבנות אין יום מען האט נישט געקענט מקריב . 'טבוח

האט מען עס מקריב , ווייל עס איז אויסגעפאלען אין שבת, טוב
אז עס , און מען האט גערופן דעם טאג, געווען א טאג שפעטער

, חתם סופרשטעלט זיך דער . ן קרבנות'איז א טאג פון שחט
ווען מען שחט , איז א לשון וואס מען געפינט ביי חולין, טבוח

, )טז-בראשית מג(וטבוח טבח והכן , ן עס אן טביחהחולין רופט מע
, אבער ווען מען רעדט פון קדשים, )לז- שמות כא(וטבחו או מכרו 

נאר מיט א לשון פון , רופט מען עס נישט מיט א לשון פון טביחה
אז עס איז , פארוואס האט מען נישט אנגערופן דעם טאג. זביחה

טבוח איז דאך א , א טאג וואס מען שחט קרבנות, 'יום זביחה'א 
  .דיגע זאך'חולין

  
ווען עס קומט יום , א דבר נפלא חתם סופרדער הייליגער  זאגט

און ער , און א יוד וויל ברענגען א קרבן פארן אייבערשטען, טוב
און ער , ווייל עס איז שבת און מען קען נישט מקריב זיין, קען נישט

אבער במחשבה איז ער , רבן אויף שפעטערמוז אפשטופן דעם ק
אז , חתם סופרזאגט דער . יעצט געווען גרייט צו ברענגען א קרבן

, עס ווערט גערעכנט אזוי ווי ער האט שוין אפגעברענגט זיין קרבן
ווייל ווען א מענטש איז מחליט אז ער וויל ברענגען א קרבן לכבוד 

געברענגט זיין קרבן  ווערט גערעכנט כאילו ער האט שוין, יום טוב
דארף ער , ער האט דאך אבער א חיוב אויף זיך. אין יום טוב

וואס , חתם סופרזאגט דער הייליגער , ברענגען דעם קרבן בפועל
ווייל . איז שוין אזוי ווי ער שחט חולין, ן שפעטער'ער וועט שחט

. זיין מצוה פון זביחת קדשים האט ער שוין מקיים געווען נעכטען
  .'יום טבוח'ן איז נאר א 'וואס ער טוט שפעטער שחט די טאג

  
זאגט , ן א בהמה'ווי ווען א יוד איז מקבל אויף זיך צו שחט אזוי
ן די 'אז פון ווען ער האט מקבל געווען אויף זיך צו שחט, מען

אזוי אויך ווען , ן'ווערט עס גערעכנט אזוי ווי עס איז געשחט, בהמה
, ן יצחק אויף די עקידה'ו גיין שחטאברהם אבינו נעמט אויף זיך צ

ווערט עס גערעכנט ביים אייבערשטען ווי ער האט שוין 
, ווען אברהם האט ארויסגעטרעטן פון זיין שטוב. געפארטיגט

, ן יצחק'כדי צו גיין שחט, וישכם אברהם בבוקר ויחבוש את חמורו
מן היום הראשון אשר נתת . איז שוין די עקידה געענדיגט געווארן

ווערט עס ביים אייבערשטען גערעכנט , לבך להבין ולהתענות אל
נאר ער מוז עס אויך אויספירן . ווי ער האט עס שוין מקיים געווען

פון די מינוט , און יצחק ווערט גערעכנט ווי א עולה תמימה. בפועל
  .ן פאר א עולה'וואס אברהם האט אים געוואלט שחט

  
איז עס נישט נאר אז , תורהמיר זענען מקבל אויף אונז עול  ווען

מיר , ס"א התחלה פון ש, מיר האבען יעצט א התחלה פון א מסכת
אויבן אין הימל האלט מען שוין . האבען שוין די סיום אויך יעצט

ווייל פון ווען א יוד איז מקבל אויף זיך אז ער גייט , נאכען סיום
 טוט אים דער אייבערשטער רעכענען כאילו ער, לערנען א מסכת

. ער דארף עס נאר אויספירן בפועל, האט עס שוין מקיים געווען
, און נישט נאר עס ווערט גערעכנט ווי ער האט עס מקיים געווען

ווערט אים שוין יעצט , נאר די שכר וואס איז דא אויף א מצוה
  .גערעכנט כאילו ער וואלט עס שוין געטון

  

  מעלת הלימוד בחבורה יחד עם הציבור

ט פון א גאנצע ציבור וואס נעמט זיך צוזאם צו מען רעד ווען
אויסער דעם . האט עס אין זיך א עקסטערע חשיבות, לערנען

צו דעם וואס א , וואס עס איז נישט דומה רבים העושים המצוה
בפרט אין א , יעדער איינער). ח-י ויקרא כו"רש(יחיד טוט א מצוה 

לערנט דער  ,אז ער לערנט. האט א השפעה אויפן חבר אויך, קהלה
איז ער גורם אז דער דריטער לערנט , און אז דער חבר לערנט. חבר
אז איינער טוט , אזוי ווי די סדר איז אין גשמיות. אזוי איז עס. אויך

אז איינער , איז אין רוחניות אויך די זעלבע, אנרייצען דעם צווייטען
האט עס א , אז עס לערנט א רבים. ווערט נשפע פונעם אנדערן

עס איז מחייב , אבער עס איז דא נאך א נקודה .ת פונעם רביםזכו
און , דעם מענטש מער ווען ער האט א סדר קבוע וואס ער לערנט

  .מיט א ציבור וואס האלט מיט
  

לעולם ישלים אדם פרשיותיו עם , זאגט .)ברכות ח(גמרא  די
אז מען דארף מעביר סדרה , ל"עס איז דא א מצוה פון חז, הציבור

דארף מען די , די וואך וואס מען לערנט די פרשה. עדע וואךזיין י
, און עס איז א סגולה פאר אריכות ימים. וואך מעביר סדרה זיין

ווען , מאריכין לו ימיו ושנותיו, וכל המשלים פרשיותיו עם הציבור
טוט מען אים , איינער טוט משלים זיין פרשיותיו עם הציבור

  .מאריך זיין זיינע יארן
  

  רות להעביר הסדרה שנים מקרא ואחד תרגוםהתעור

דארף יעדער וויסען עברי , מען גייט צום פשט דערפון בעפאר
און מען דארף מעביר , עס קומט א לאנגע ווינטער. מיט טייטש

און עס , עס איז א חיוב מעביר סדרה צו זיין. סדרה זיין יעדע וואך
אר אריכת יעדער וואלט געטון פ. איז א סגולה פאר אריכת ימים

מען , איין שעה וואס מען געבט אוועק. וואס מען קען נאר, ימים
אז , ל"איז א סגולה בדוקה פון חז, זאל געהעריג מעביר סדרה זיין

  .מען איז מאריך ימים ושנים
  

ער 'לע טומשוב'רבי יהושעאז , האב געהערט פארציילען איך
איז אמאל , ער האט געהייסען א בעל רוח הקודש, ל"זצ
און די בחורים , אין ישיבה ערוגת הבושםקומען צום הייליגען גע

נאכדעם איז ער געווען . זענען אדורכגעגאנגען נעמען שלום
האט אים  ערוגת הבושםאון דער , אין שטוב ערוגת הבושםביים 

זיי , האט ער געזאגט. וואס ער זאגט צו זיינע בחורים, געפרעגט
אבער אויף אסאך האב איך  ,קוקען אויס צו זיין וואוילע בחורים

ערוגת דער . דערקענט אז זיי האבען נישט קיין יראת שמים
, איז זייער דערציטערט געווארן פון אזעלכע ווערטער הבושם

האט ער . וואס ער מיינט דערמיט, און ער האט אים געפרעגט
אז זיי זענען נישט , איך האב דערקענט אויף זייער צורה, געזאגט

זיך אינטרעסירט צו עס  ערוגת הבשםט דער הא. מעביר סדרה
און ער איז , אז די בחורים זענען נישט מעביר סדרה, איז ריכטיג



 
אז אזוי ווי די פארהער אין ישיבה איז געווען , געוואר געווארן

ווייל זונטאג האט מען , דאנערשטאג ביינאכט אדער פרייטאג
פארנומען  זענען די בחורים געווען, אנגעהויבען א פרישען סדר

האט מען מזלזל געווען , זיך צו שטעלן צום פארהער סוף וואך
געטוישט די  ערוגת הבושםהאט דער . אין מעביר סדרה זיין

אז מען זאל קענען מעביר , אז מען זאל געבן צייט סוף וואך, סדר
מאריכין לו ימיו , שכל המשלים פרשיותיו עם הציבור. סדרה זיין

  .ושנותיו
  

  דר גמרא בקביעות דבר יום ביומומעלת הלומד ס

כדי אז א יוד זאל . איז די טעם פון מעביר סדרה זיין וואס
איין , פון בראשית ביז וזאת הברכה, אדורכלערנען די גאנצע תורה

. און סוף פונעם יאר ענדיגט מען וזאת הברכה. מאל א יאר
פארוואס מוז ', עם הצבור'פארוואס דארף מען עס משלים זיין 

, יר סדרה זיין די סדרה פון בראשית אין פרשת בראשיתער מעב
אז איין , זאלן די חכמים זאגען. און די סדרה פון נח אין פרשת נח

דאס איז דאך די . מאל א יאר דארף מען אדורכגיין די גאנצע תורה
  .אז מען זאל משלים זיין די גאנצע תורה ביז סוף פונעם יאר, ציל

  
. פאלט ער אדורך, א סדר קבועווען א מענטש האט נישט  נאר

האלט זיך עס , ווען ער ווייסט אז ער מוז די וואך ענדיגען כך וכך
ווען מען וואלט געדארפט מעביר סדרה זיין די גאנצע . ביי אים

וואלט מען אין די לעצטע וואך פונעם , תורה איין מאל א יאר
 אז מען, ווי די גאנצע בית המדרש איז פארנומען, זומער געזען

האט נאך אפאר סדרות וואס מען האט נאכנישט מעביר סדרה 
און ווען עס וואלט . און מען דארף עס משלים זיין, געווען

, וואלט מען אנשטאט זאגען תהלים, געקומען חודש אלול
אזוי . געזעסן אין בית המדרש און מען וואלט מעביר סדרה געווען

עס שטופט  אז א מענטש האט נישט א זאך וואס. איז די סדר
כל המשלים פרשיותיו . טוט ער עס אפלייגען אויף שפעטער, אים

יעדע , אויב ער איז משלים די פרשה מיטען ציבור, עם הציבור
ביז , ער קען נישט אוועקגיין פונעם שבת. וואך האט ער זיין סדר

איז ער מעביר , ער האט נישט מעביר סדרה געווען פאר די וואך
  .ורך די גאנצע תורהאון ער גייט אד, סדרה

  
ער איז פארנומען . אז ער האט נישט קיין צייט, מיינט ער אמאל

ער האט נישט קיין צייט , מיט דברי חול אדער מיט דברי תורה
מאריכין לו ימיו ?, האסט נישט קיין צייט. מעביר סדרה צו זיין

מען וועט דיר צוגעבן . מען וועט דיר באצאלען דערפאר. ושנותיו
און דו וועסט האבען גענוג צייט משלים , יאר צו לעבן נאך אפאר

אבער זיי , צו זיין אלע דיינע צרכים וואס דו האסט משלים צו זיין
  .משלים פרשיותיו עם הציבור

  
און ער , איז די תועלת פון דעם וואס א ציבור לערנט צוזאמען דאס

אז ער ווייסט אז עס קען נישט , איז אויסגעשטעלט מיט א סדר
ער . און ער האט נישט געלערנט דעם בלאט, רכגיין די טאגאדו

וועט ער זען אפצולערנען דעם , קומט אהיים ביינאכט מידערהייט
ווייסט ער אז , און אז עס האט זיך יא געמאכט אמאל א אונס. בלאט

מוז ער אדורכגיין די , ווען ער דארף מאכען חזרה, פ ביז סוף וואך"עכ

אז ער , א געוואלדיגע כח פאר א מענטשאון דאס געבט . פאר בלאט
  .און ער זאל עס קענען משלים זיין, זאל אנגיין דערמיט

  

  תועלת הבחינות שיהיו דברי תורה שגורים על פיו

שיהיו , צו נעמען די בחינות יעדן חודש', ושננתם'חבורה פון  די
מען לערנט נישט נאר ווייל , .)קידושין ל(דברי תורה מחודדים בפיך 

נאר , ער איז אדורכגעגאנגען זיין בלאט גמרא, דארף יוצא זייןמען 
עס לערנט זיך . ער לערנט ווייל ער דארף זיך נאכדעם פארהערן

ער ווייסט אז ער קען נישט אדורכלאזען א טאג אנדעם . אנדערש
איז אים , און בשעת ער זיצט ביים שיעור. וואס ער לערנט נישט

וועט ער עס , ווייל אז נישט, אדי קאפ אריינגעלייגט אין די גמר
די איכות . ן'נישט קענען געדענקן שפעטער ביים איבערחזר

  .איז א אנדערע סארט לערנען, הלימוד
  

ליגט אים , אז מען חזרט איבער וואס מען האט געלערנט, כולם ועל
און ער קען גיין , און ער קען זיין אויפן באס. דער קאפ אין תורה

אלץ איז ער פארבינדען מיט , ן ליגען אין בעטאון ער קע, אויפן גאס
, ווייל די עמוד גמרא וואס ער האט היינט געלערנט. לימוד התורה

און אריינטראכטען , ן נאכאמאל און נאכאמאל'טוט ער איבערחזר
אבער . און די קאפ איז אים פארנומען מיט לימוד התורה, דערין

אויב ער . 'קענען'ס דאס איז נאר ווען ער האט א עול אז ער דארף ע
דעמאלטס ווען ער האט עס ', לערנען'האט נאר א עול עס צו 

אבער אז ער . איז ער אוועקגעגאנגען פון די מסכת, אפגעלערנט
שיהיו דברי תורה , ן'נעמט אויף זיך צו לערנען און איבערצוחזר

אז ער זאל קענען אנגיין , דאס ברענגט אים דערצו, מחודדים בפיך
  .זאל ער קענען לערנען, און ווי ער שטייט, י ער גייטמיט תורה וו

  
אז א מענטש וועט , ווען עס וועט זיין ושננתם, לבניך ושננתם

כדי די תורה זאל זיין , ן וואס ער האט געלערנט'איבערחזר
, וועסטו רעדן אין די תורה, דעמאלטס ודברת בם, מחודדים בפיך

נישט נאר בשעת , בשבתך בביתך ובלכתך בדרך ובשכבך ובקומך
נאר עס טוט מחזק זיין , דו זיצט אין בית המדרש וועסטו לערנען

, אז דו זיצט און דו לערנסט תורה, ודברת בם, דעם מענטש
און , ובלכתך בדרך, סיי ווען דו ביסט אינדערהיים, בשבתך בביתך

די קאפ ליגט , ובשכבך ובקומך, סיי ווען דו ביסט אונטערוועגענס
ן שטענדיג וואס ער האט 'ל ער דארף איבערחזרוויי, אין תורה
צו , און דאס געבט א געוואלדיגע חיזוק פארן מענטש. געלערנט

היינט אויב די קאפ ליגט . זיין פארבינדען שטענדיג מיט תורה
די גאסן זענען . ליגט די קאפ אין אנדערע זאכען, נישט אין תורה

נטשען רעדן איז זייער די שפראך ווי אזוי מע, אזוי ווי זיי זעהן אויס
און , טראכט ער נישט, אבער ווען א מענטש ליגט אין תורה. נידריג

ווייל די קאפ איז אים , און ער קוקט נישט, ער זעהט נישט
  .פארנומען מיט לימוד התורה

  

  הנהגת האדם משפיע על בניו אחריו

וואס , ווען איך זעה א חלק פונעם ציבור, איז ביי מיר א שמחה עס
ביידע האבען עס גענומען . ן דא די טאטעס מיט די קינדערזענע

און . און די קינדער לערנען אויך מיט, די עלטערן לערנען. אויף זיך
ווען א טאטע מיט א קינד זענען . עס האט א ספעציעלע חשיבות



 
קען מען רעדן צו א קינד אין דברי , אויף די זעלבע בלאט גמרא

און נישט , יט אים אין דברי תורהאון מען איז פארבינדען מ, תורה
, ווען ער זעהט א שיינע זאך אויף די מסכת. מיט קיין נארישקייטען
זאגט , און ווען דער זון זעהט א שיינע זאך, זאגט ער עס פארן זון

ווען מען זיצט שבת ביי , ווען מען האט צייט. ער עס פארן טאטע
עס . ברי תורההאט מען צייט זיך אויסצושמועסן אין ד, די סעודה

  .ברענגט א געוואלדיגע קשר צווישן קינדער און עלטערן
  

פון רבי דוד , זכור לדודהאב די וואך געזען שטיין אינעם ספר  איך
און ביים , חזון אישער איז געווען א מקורב ביים , פרענקל

אז א יוד האט , און ער ברענגט דארט אינעם ספר. בריסקער רב
אז ער איז אמאל געווען אין , רבבריסקער פארציילט פארן 

און אין , ער האט געמוזט זיין דארט די הייליגע טעג, לעמבערג
איז ער , באיאנער רבילעמבערג האט געוואוינט דער 

און פאר אים איז געשטאנען , אריינגעגאנגען אהין הושענא רבא
אז , באיאנער רביאון ער האט זיך אפגערעדט פארן , א יוד א עושר

און זיי , עשיקט זיינע קינדער אין גימענאזיום לערנעןער האט ג
און ער האט נישט , האבען אראפגעווארפען פון זיך עול תורה

און דאס קינד האט נישט קיין שפראך , קיין שפראך מיטן קינד
מיר וועלן , נו, האט אים געזאגט באיאנער רביאון דער . מיט אים

  .נאך רעדן נאך יום טוב
  

איז דער עושר , ציילט אז יום טוב ביים טישדער יוד פאר האט
באיאנער און דער , און ער איז אויך געווען דארט, געזעצן דארט

אויף דעם פסוק וואס , האט זיך געשטעלט ביי די דברי תורה רבי
והיו הדברים האלה אשר אנכי מצוך , מען זאגט אין קריאת שמע

, אויף דיין הארץ די ווערטער פון די תורה זאלן זיין, היום על לבבך
מען רעדט , און דו זאלסט לערנען מיט די קינדער, ושננתם לבניך
, און נאכדעם גייט ער צוריק, נאר פון די קינדער, נישט פון זיך

בשבתך בביתך ובלכתך , און דו זאלסט רעדן דערין, ודברת בם
והיו , די סדר הפסוקים וואלט געדארפט צו זיין, )ו-דברים ו(בדרך 

ודברת בם בשבתך , האלה אשר אנכי מצוך היום על לבבךהדברים 
אז צו די קינדער , און נאכדעם ושננתם לבניך, בביתך ובלכתך בדרך
קודם דארף מען פארטיגען מיט זיין לימוד . זאלסטו אויך רעדן

דער יוד . [און נאכדעם גייט מען אריבער צו די קינדער, התורה
און , ך פאר די קריגנא בריסקער רבהאט עס נאכגעזאגט פארן 

און ער , געטראפן בריסקער רביארן שפעטער האט אים דער 
די קשיא וואס דו האסט מיר דעמאלטס , האט אים געזאגט

און ער האט אים געזאגט א . ליגט מיך נאך אין די ביינער, געזאגט
איז , על התורה ז"גריאון אין די חידושים פונעם , תירוץ דערויף

  ].פארענטפערן די קשיא געדריקט א תירוץ צו
  

און , ווען א יוד לערנט תורה, געזאגט אזויביאנער רבי דער  האט
און ער שיקט זיי נישט אין א , ער לערנט תורה מיט די קינדער

. קען ער רעדן צו דעם קינד שפעטער אויך, גימענאזיום לערנען
און ער קען רעדן צו דעם , ער קען רעדן צו דעם קינד ביים עסן

שטענדיג קען ער האבען א שפראך , ווען מען גייט שפאצירןקינד 
, ווייל ער האט מחנך געווען דאס קינד צו תורה, מיט דעם קינד

איז דער , אבער אז מען שיקט א קינד אין גימענאזיום לערנען
ווען ער רעדט פון . אז די טאטע קען נישט רעדן מיטן קינד, סוף

און עס הערט זיך , יטע זאךרעדט דאס קינד פון א צווי, איין זאך
  .אויף די קשר צווישן די עלטערן מיט די קינדער

  
והיו הדברים האלה אשר אנכי מצוך היום על , ער געזאגט האט
און נאכדעם ושננתם , ווען דו וועסט אליין לערנען תורה ,לבבך
, דעמאלטס, און דו וועסט לערנען מיט דיינע קינדער, לבניך

בשבתך ', דיינע קינדער'נען רעדן מיט וועסטו קע', בם'ודברת 
אבער טאמער עס וועט . בביתך ובלכתך בדרך ובשכבך ובקומך

וועסטו נישט האבען מיט זיי א , נישט זיין דער ושננתם לבניך
  .און דו וועסט נישט קענען מיט זיי רעדן, שפראך

  
ס לערנען די זעלבע מיט די 'און די טאטע, מען לערנט תורה אז

האט דער , מען טוט מחנך זיין די קינדער צו תורה און, קינדער
עס , און ווען עס קומט א שבת. טאטע א שפראך מיט דעם קינד

זאגט די טאטע נאך א , ער גייט ערגעץ שפאצירן, קומט א יום טוב
, און דאס קינד זאגט נאך א ווארט פארן טאטע, ווארט פאר קינד

  .דיגע שטוב'תורה פאר א, און עס טוט דערהייבען די גאנצע שטוב
  

*  
  

איז זיך צוזאם געקומען אזא שיינע ציבור פון יונגעלייט וואס  עס
גענומען אויף זיך אנצוהייבען , האבען גענומען אויף זיך עול תורה

ה "און לאמיר האפען אז מען וועט זיך צוזאמקומען אי, ס"ש
מן היום הראשון . און ענדיגען אינאיינעם, ס"אויפן סיום פונעם ש

יעצט איז אויך די סיום אויף , שר נתת אל לבך להבין ולהתענותא
כאילו מיר האבען געמאכט , אין הימל ווערט גערעכנט. די מסכת

נאר עס האט שוין אויך צוגעברענגט , ס"נישט נאר א התחלת הש
איז שוין צוגעגרייט , און די שכר אויבן אין הימל. ס"צום סיום הש

  .פון יעצט אן
  

אז מען זאל זיך קענען מדבק זיין , רשטער געבןדער אייבע זאל
. און לערנען מיט די קינדער, זיצען און לערנען אליין, אין תורה

וועט זעהן אז ברבות הימים , ווער עס האט עס גענומען אויף זיך
ווערט , אז מען ליגט אין תורה. וועט ער נתהפך ווערן לאיש אחר

ער ווערט נתהפך  און נישט נאר. מען א אנדערע סארט מענטש
וואס היינט דארף מען , נאר אויך זיין גאנצע שטוב, לאיש אחר

, אז א שטוב זאל זיך האלטען צו תורה, אזויפיל סייעתא דשמיא
וועט אויפגעבויט ווערן דורך דעם וואס ער נעמט אויף זיך דעם עול 

אז עס זאל ארויסקומען א , זאל דער אייבערשטער געבן .התורה
און גומר זיין , ון מען זאל קענען אנהייבען די מסכתא. כבוד שמים

  .און ליגען אין תורה, די מסכת
  

אז די , זאל דער אייבערשטער געבן, איז נאך די הייליגע טעג עס
זאל , אלע תפילות וואס מען האט מתפלל געווען אין די טעג

דער באשעפער זאל אונז אלע . אנגענומען ווערן לרחמים ולרצון
זאל זיין א , אס יאר וואס מיר האבען אריינגעטרעטןאז ד, געבן

און , א געבענטשט יאר און א פרייליכע יאר, שנה טובה ומתוקה
אין די זכות . מיר זאלן זעהן שמחות און נחת ביי אונזערע קינדער

צו זעהן בביאת משיח בן דוד , פון תורה וועלן מיר זוכה זיין
  .במהרה בימינו אמן


